
U  Brčkom  danas  prezentiran
Zakon o vrijednosnim papirima
Danas  je  u  skupštinskoj  dvorani  Doma  kulture  u  Brčkom
prezentiran Zakon o  vrijednosnim papirima Brčko Distrikta
BiH.

Zakonom  o  vrijednosnim  papirima  reguliraju  se:  izdavanje
vrijednosnim papirima i trgovina istim u Brčko Distriktu Bosne
i Hercegovine, ovlasti i odgovornosti sudionika na tržištu
vrijednosnih papira, osnivanje i nadležnosti Povjerenstva za
vrijednosne papire Brčko Distrikta, zaštita interesa ulagača
na tržištu vrijednosnih papira, javni karakter djelatnosti u
svezi trgovine vrijednosnim papirima, te Centralni registar
vrijednosnih papira Distrikta.

Supervizor  za  Brčko,  Henry  L.  Clarke,  istakao  je  na
prezentaciji da će zakon, kada bude pravilno primijenjen, biti
od velikog značaja za Distrikt. “Prvo, ovaj zakon predstavlja
odlučujući  korak  u  statusu  Distrikta  kao  jedinice  lokalne
samouprave, kao što je propisano Konačnom arbitražnom odlukom.
Njime se osniva Povjerenstvo za  vrijednosne papire, Registar
vrijednosnih papira, i set pravila koja će omogućiti privatnim
poduzećima u Distriktu da izdaju vlastite vrijednosne papire.
Kao drugo, ovim zakonom se stvara okvir unutar kojeg će Vlada
Distrikta  moći  izdavati  obveznice  ili  druge  instrumente
zaduženja. Treće, i možda dugoročno najvažnije, je što će
mogućnost izdavanja vrijednosnih papira i trgovine istim u
Brčkom razviti tržište kapitala, i osigurati više poslovnih
mogućnosti u privatnom sektoru”, rekao je ambasador Clarke.

Od Skupštine Distrikta se očekuje da poduzme naredne korake:
usvajanje  zakona  i  osiguravanje  sredstava  kroz  rebalans
proračuna za neovisno povjerenstvo i registar. Supervizor je
upozorio da žurnost ovog procesa proistječe iz činjenice da

privatizirana  poduzeća  trebaju  riješiti  status  manjinskih
dionica. Nadalje, i svim drugim poduzećima u razvoju treba
pružiti šansu da izdaju nove vrijednosne papire.

Nacrtom  zakona  predviđeno  je  i  da  Skupština  osnuje  prvo
neovisno regulatorno povjerenstvo za Distrikt. Povjerenstvo će
najmanje jedanput godišnje podnositi Skupštini izvješće o svom
radu, čime će Skupština biti odgovorna za rad povjerenstva.
“Ovo  povjerenstvo  je  važan  dio  suvremene  kapitalističke
ekonomije. Kao što svi znamo, sloboda privatnih poduzeća da
stvaraju  bogatstvo  mora  biti  izbalansirana  ograničenim,
efikasnim propisima, kako bi se osiguralo da poduzeća služe
kako javnim tako i vlastitim interesima”, dodao je Supervizor.

Nacrt  zakona  o  vrijednosnim  papirima  Brčko  Distrikta  BiH
predstavljen  je  članovima  Vlade,  zastupnicima  u  Skupštini,
predstavnicima Porezne uprave Distrikta, Gospodarske komore,
Uprave  prihoda,  Ureda  za  privatizaciju  i  predstavnicima
filijala banaka u Brčkom. Prezentaciju je organizirao ured
OHR-a Brčko u suradnji sa Skupštinom Brčko Distrikta.

Nacrt  zakona  o  vrijednosnim  papirima  bit  će  stavljen  u
skupštinsku  proceduru  na  sljedećoj  sjednici  Skupštine
zakazanoj  za  25.  lipanj  2003.  godine.


